
ষষ্ঠ পরিচ্ছেদ।

 বেলা একটা বাজিয়া গিয়াছে। কিছুক্ষণ পূর্ব্বে গলদ্ঘর্ম্ম হইয়া আমি আদালত হইতে ফিরিয়া আসিয়াছি এবং অফিস-ঘরে বসিয়া বিশ্রাম করিতেছি। নির্ম্মল মেঘমুক্ত আকাশে দিনমণি প্রখর কিরণ বিকীরণ করিতেছে। সেই প্রচণ্ড মার্ত্তণ্ডতাপে সহরের রাজপথগুলি জ্বলন্ত অগ্নিমূর্ত্তি ধারণ করিয়াছে। অবসর বুঝিয়া, প্রভঞ্জন ভীমনাদে চারদিকে প্রবাহিত হইতেছে। পবনের ভীম পরাক্রম সহ্য করতে না পারিয়াই যেন রাজপথের ধূলিকণা সকল ক্রোধে অগ্নিকণা মূর্ত্তি ধারণ করিয়া চারিদিকে পলায়ন করিতেছে। পথে লোকসমাগম অতি বিরল। কেবল মধ্যে মধ্যে দুই একখানা তৃতীয়শ্রেণীর ভাড়াটিয়া গাড়ী দুই একটী আরোহী লইয়া মন্থর গতিতে নির্দ্দিষ্টপথে গমন করিতেছে।

 এমন সময়ে একখানি ভাড়াটিয়া গাড়ী থানার সম্মুখে আসিয়া স্থির হইল। আমার কৌতূহল জন্মিল। ভাবিলাম, বিশেষ বিপদ না হইলে কেহ আর সেই ভয়ানক রৌদ্রে থানায় আইসে না। বুঝিলাম, ব্যাপার গুরুতর। অফিস-ঘরের সম্মুখেই থানার ফটক। জানালা দিয়া দেখিলাম, এক যুবক সেই গাড়ী হইতে অবতরণ

		 এই পাতা শেষ সম্পাদিত হয়েছে ০৫:১২টার সময়, ৩০ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

